
saptati ratnamAlikA

ಸಪ್ತತಿ ರತ್ನಮಾಲಿಕಾ

The six shlokas (Nos. 10, 59, 17, 65, 23, 55) are from the full

text of ᳚saptati ratnamAlA

ಭಾದ್ರಪದಮಾಸಗತ ವಿಷ್ಣುವಿಮಲರ್ಕ್ಷೇ
ವೇಂಕಟಮಹೀಧ್ರಪತಿ ತೀರ್ಥದಿನಭೂತೇ .
ಪ್ರಾದುರಭವಜ್ಜಗತಿ ದೈತ್ಯರಿಪುಘಂಟಾ
ಹಂತ ಕವಿತಾರ್ಕಿಕಮೃಗೇಂದ್ರಗುರುಮೂರ್ತ್ಯಾ .. (ಶ್ಲೋಕಂ - 10)

ಸಶಂಖಚಕ್ರಲಾಂಛನಃ ಸದೂರ್ಧ್ವಪುಂಡ್ರಮಂಡಿತಃ
ಸಕಂಠಲಗ್ನಸತ್ತುಲಸ್ಯನರ್ಘ ಪದ್ಮಮಾಲಿಕಃ .
ಸಿತಾಂತರೀಯ ಸೂತ್ತರೀಯಯಜ್ಞಸೂತ್ರಶೋಭಿತಃ
ಮಮಾವಿರಸ್ತು ಮಾನಸೇ ಗುರುಃ ಸ ವೇಂಕಟೇಶ್ವರಃ .. (ಶ್ಲೋಕಂ - 59)

ಅನಂತಸೂರಿಸೂನವೇಽಭಿನಂದ್ಯಮಾನವೈಭವಾದ್
ದಿಗಂತವಾದಿಹಂಸಜೈತ್ರಕಾಲಮೇಘದೇಶಿಕಾತ್ .

ಉಪಾತ್ತ ಸರ್ವಶಾಸನಾಯ ಹಂತ ವರ್ಷವಿಂಶತೌ
ಪುನಃಪುನರ್ನಮಸ್ಕ್ರಿಯಾಽಸ್ತು ವೇಂಕಟೇಶಸೂರಯೇ .. (ಶ್ಲೋಕಂ - 17)

ಕವಿತಾರ್ಕಿಕಕಲಭವ್ರಜಕಬಲೀಕೃತಿಸಿಂಹಂ
ಕಮಲಾಪತಿಕಸುಣಾರಸಪರಿವರ್ಧಿತಬೋಧಂ .

ಯತಿನಾಯಕಪದಪಂಕಜಯುಗಲೀಪರತಂತ್ರಂ
ಭಜ ಮಾನಸ ಬುಧವೇಂಕಟಪತಿದೇಶಿಕಮನಿಶಂ .. (ಶ್ಲೋಕಂ - 65)

ಕಲ್ಯೇ ಸತತಂ ಕರುಣಾಜಲರ್ಧಿಂ
ಕರುಣಾವಿಷಯಂ ಕಮಲಾಧಿಪತೇಃ .
ಕಲಿವೈರಿಶಠಾರಿವಚೋರಸಿಕಂ
ಕವಿತಾರ್ಕಿಕಕೇಸರಿಸೂರಿಗುರುಂ .. (ಶ್ಲೋಕಂ - 23)

ಗುರೌ ವಾದಿಹಂಸಾಂಬುದಾಚಾರ್ಯಶಿಷ್ಯೇ
ಜನಾ ಭಕ್ತಿಹೀನಾ ಯತೀಂದ್ರಾಪ್ರಿಯಾಃ ಸ್ಯುಃ .
ಯತೀಂದ್ರಾಪ್ರಿಯಾಃ ವಿಷ್ಣುಕಾರುಣ್ಯದೂರಾಃ
ಕುತೋ ಮುಕ್ತಿವಾರ್ತಾ ಹಿ ತಾದೃಗ್ವಿಧಾನಾಂ .. (ಶ್ಲೋಕಂ - 55)

ವೇದೇ ಸಂಜಾತಖೇದೇ ಮುನಿಜನವಚನೇ ಪ್ರಾಪ್ತನಿತ್ಯಾವಮಾನೇ
ಸಂಕೀರ್ಣೇ ಸರ್ವವರ್ಣೇ ಸತಿ ತದನುಗುಣೇ ನಿಷ್ಪ್ರಮಾಣೇ ಪುರಾಣೇ .
ಮಾಯಾವಾದೇ ಸಮೋದೇ ಕಲಿಕಲುಷವಶಾಚ್ಛೂನ್ಯವಾದೇಽವಿವಾದೇ
ಧರ್ಮತ್ರಾಣಾಯಯೋಽಭೂತ್ ಸ ಜಯತಿ ಭಗವಾನ್ ವಿಷ್ಣು ಘಂಟಾವತಾರಃ ..
ಕವಿತಾರ್ಕಿಕಸಿಂಹಾಯ ಕಲ್ಯಾಣಗುಣಶಾಲಿನೇ .
ಶ್ರೀಮತೇ ವೇಂಕಟೇಶಾಯ ವೇದಾಂತಗುರವೇ ನಮಃ ..
ವಾದಿದ್ವಿಪಶಿರೋಭಂಗಪಂಚಾನನಪರಾಕ್ರಮಃ .
ಶ್ರೀಮಾನ್ ವೇಂಕಟನಾಥಾರ್ಯಃ ಚಿರಂ ವಿಜಯತಾಂ ಭುವಿ ..

ಶ್ರೀಮತೇ ನಿಗಮಾಂತಮಹಾದೇಶಿಕಞಾಯ ನಮಃ .

